
Kirish 

Bugungi innovatsion rivojlanish sharoitida iqtisodiyotning muhim omili hisoblangan 

kichik biznes va xususiy tadbirkorlikning barqaror va xavfsiz faoliyat olib borishi dolzarb 

masala boʻlib hisoblanadi. Chunki, tadbirkorlik sohasi iqtisodiyot, jamiyat va atrof-muhit 

barqarorligining boshlangʻich boʻgʻini va vositasi sifatida qaralmoqda. Jahonda kichik biznes va 

xususiy tadbirkorlik subyektlari soni umumiy faoliyat yuritayotgan korxonalar ulushi, ularning 

yalpi ichki mahsulot va aholi bandligidagi ulushi, shuningdek, tadbirkorlik asosini tashkil 

qiladigan oʻrta sinf jamiyatining ulushi oʻsib bormoqda. Jumladan, bugungi kunda jahonda 

tadbirkorlik subyektlari soni ularda umumiy korxonalarning 90 foizidan ortigʻini, YaIMni 52-

70 foizini va mehnatga layoqatli aholi bandligining oʻrtacha 41-79 foizini tashkil qilib, 

tadbirkorlik ular iqtisodiyotining rivoji, jamiyat hamjihatligi va ekologik mutanosiblikni 

ta’minlashga xizmat qilmoqda [5]. 

Keyingi davrdagi iqtisodiy-ijtimoiy rivojlanishdagi tebranishlar, jumladan jahon 

moliyaviy-iqtisodiy inqirozi, COVID-19 ta’siri, resurslardan samarali foydalanish muammolari, 

ishsizlik darajasining yuqoriligi va aholi migratsiyasi bilan bogʻliq ziddiyatlar kichik biznes va 

xususiy tadbirkorlikni barqaror rivojlanishi va iqtisodiy xavfsizlikni ta’minlashi uchun zarur 

boʻlib qoldi. Oʻz navbatida zamonaviy tadbirkorlikning iqtisodiy, ijtimoiy va ekologik rivojlanish 

barqarorligi va xavfsizligini ta’minlash omili boʻlib, shu tamoyillar asosida taraqqiy qilmoqda. 

Yangi Oʻzbekistonni barpo etish sharoitida kichik biznes va xususiy tadbirkorlikning 

barqaror oʻsishi va uning iqtisodiy xavfsizligini ta’minlash masalalarini hal qilishda iqtisodiy-

ijtimoiy yondashuv muhim ahamiyat kasb etadi. Bu yondashuv tadbirkorlar soni va ularning 

jamiyatdagi alohida faol tabaqa sifatida shakllanib, nufuzi oshib borishi hamda ishlab 

chiqarishda koʻp sonli xoʻjalik subyekti sifatida cheklangan tabiiy resurslardan keng 

foydalanishi, shuningdek oʻz faoliyatida raqobatbardoshligini oshirish kabilardan iborat 

boʻladi.  

Mamlakatimizda iqtisodiy barqarorlik omili boʻlgan kichik biznes va xususiy 

tadbirkorlikni rivojlantirish boʻyicha yetarli shart-sharoitlar yaratish boʻyicha chora-tadbirlar 

qabul qilindi. Bu borada Oʻzbekiston Respublikasi Prezidenti Sh.M.Mirziyoyevning Oliy Majlisga 

Murojaatnomasida “Tadbirkorlik faoliyati bilan bogʻliq 5 mingga yaqin normativ-huquqiy 

hujjatlar qayta koʻrib chiqilib, ularning soni qisqartiriladi hamda tadbirkorlik kodeksi ishlab 

chiqiladi”, deb ta’kidlab oʻtilgan [1]. Shuningdek, Oʻzbekiston Respublikasi Prezidentining 

2022-yil 28-yanvardagi PF-60-sonli Farmoniga muvofiq 2022-2026-yillarga moʻljallangan 

Yangi Oʻzbekistonning taraqqiyot strategiyasi kabi me’yoriy-huquqiy hujjatlarda ham kichik 

biznes va xususiy tadbirkorlikni rivojlantirish vazifalari belgilangan. 

Adabiyotlar tahlili 

Kichik biznes va xususiy tadbirkorlikning rivojlanishi bevosita marketing faoliyati bilan 

bogʻliq. Marketing tushunchasining paydo boʻlishi XVII asrning oʻrtalariga borib taqaladi. Oʻsha 

davrgacha tovarlarni natural ayirboshlash shakllari mavjud boʻlib, marketing faoliyatining 

birinchi unsuri, ya’ni, reklama, narx, sotish kabilar rivojlanib bordi. Marketing tushunchasi bozor 

sektorlarining faoliyat turi bilan bogʻliq. Marketing falsafa, iqtisodiy fikrlash, tarmoqlararo firma 

va korxona majmuasi va butun iqtisodiyotning amaliy faoliyatidir. 

Kichik biznes va xususiy tadbirkorlik faoliyatida marketing falsafiy ma’noda fikrlash 

tarzini mujassamlashtiradi. Shundan kelib chiqib, marketing ehtiyoj va muhtojlikni qondirishga 

qaratilgan inson faoliyati turidir [6]. Marketing asosiy sababi boʻlib, yangi tarmoqlarning 

vujudga kelishi, ishlab chiqarish hajmining ortib borishi, tadbirkorlar oʻrtasida mahsulotni 

sotish muammosini vujudga kelishi va tovar turlarining koʻpayishidir. Marketingga bogʻliq 

ravishda bozorni oʻrganish quyidagi yoʻnalishlardan iborat boʻladi [2]: 

- talabni oʻrganish; 

- bozor tarkibini aniqlash; 

- tovarni oʻrganish; 

- raqobat sharoitlarini tadqiq qilish; 

- sotish shakli va uslublarini tahlil etish. 

Marketing iste’molchilar muammolarini tushunish va bozor faoliyatini tartibga solishga 

hamda biron-bir maqsadga yoʻnaltirish jarayoni hisoblanadi. Turli mulk shaklidagi kichik 

biznes va xususiy tadbirkorlik tashkilotlari ishlab chiqarish va sotish faoliyati marketing rejasi 

bilan oʻzaro bogʻlangan boʻlishi lozim.  

Marketing konsepsiyasi kichik biznes korxonasining bozorda umumiy yutuqlarini 

ta’minlash nuqtai nazaridan uning faoliyatining barcha sektorlarida qarorlar qabul qilishini 

koʻzda tutadi. Ushbu holat korxonalarning boshqaruv, tashkiliy va sotish ishlarining turli 

shakllarida oʻz aksini topadi.  

Kichik biznes va xususiy tadbirkorlik sohasidagi xoʻjalik yurituvchi subyektlar aniq 

xaridorni moʻljal qilishi lozim. Bu esa kichik tadbirkorlik tarkiblari soni, sifati va vaqt 

oʻlchamlari boʻyicha cheklanganligidan dalolat beradi. Ular bozorni egallab olish maqsadida 

amalga oshirayotgan xoʻjalik yurituvchi subyektlar operatsiyalari xarajatlarini iste’molchilar 

uchun olib boriladigan raqobat muhitida yutib chiqish uchun kamaytirib borishlari zarur. 

Natijada, potensial xaridor ularning taklif etgan tovarlarini xarid qiladi. Mazkur muammoni hal 

qilishda marketing sohasi muhim ahamiyatga ega.  

Marketing mahsulotni ishlab chiqarishdan boshlab, uni sotishni tashkil qilinishigacha 

boʻlgan majmuaviy tizimdir. U aniq xaridorlarni talabini qondirish bilan birga oldindan koʻra 

bilish va bozorni oʻrganish asosida foyda olishga moʻljallangan.  

Kichik biznes va xususiy tadbirkorlik tizimida marketing faoliyati quyidagi vazifalarni 

amalga oshirishni oʻz ichiga oladi:  

- bozorni oʻrganish;  

- mahsulotni taqsimlash;  

- tovarlarni joylashtirish; 

- marketing siyosatini olib borish;  

- tovar siyosati;  

- narx siyosati;  

- taqsimot siyosati;  

- siljitish yoki yoʻnaltirish siyosati. 

Kichik biznes va xususiy tadbirkorlik faoliyatida marketingning maqsadi marketing 

mohiyati va uning asosini ochib beradi. Marketingni vazifasi iste’molchiga xizmat koʻrsatish va 

tovar ishlab chiqarish, iste’mol bozorida yuzaga kelgan talabni hamda ishlab chiqarish 

imkoniyatlarini bozor talabi bilan uygʻunlashtirishdan iborat. Marketing mohiyatidan quyidagi 

asosiy tamoyillardan kelib chiqadi [3]: 

- bozorni bilish; 

- bozorga moslashish; 

- bozorga ta’sir oʻtkazish. 

Shuningdek, kichik biznes va xususiy tadbirkorlik faoliyatida marketingning maqsad va 

vazifalari quyidagi yoʻnalishlardan iborat boʻladi:  

-iste’molchilarga yoʻnaltirilgan tamoyil, ya’ni bozorda iste’molchi haqligi; 

-istiqbolga yoʻnaltirilgan tamoyil, ya’ni subyekt faoliyatining rivojiga 

yoʻnaltirilgan boʻlishi; 

- samaradorlik koʻrsatkichga yoʻnaltirilgan tamoyil, ya’ni bozor hissasi, foyda oshishi va 

hokazolar. 

Marketing konsepsiyasining mazmuni uning vazifalarini amalga oshirish orqali hal 

etiladi. Bu borada marketing vazifalari quyidagi guruhlarga boʻlinadi [3]: 

- marketing tadqiqotlari; 

- mahsulot ishlab chiqarish sohasini rivojlantirish va assortimentini koʻpaytirish;  

- sotish va taqsimot; 

- tovarni siljitish; 

- narxni tashkil etish; 

- marketing menejmenti. 

Biroq, sohada marketingni roli va unga nisbatan tadbirkorning munosabati koʻp jihatdan 

korxonaning bozorda ishlashiga bogʻliq boʻladi. Masalan, taklif talabdan orqada qolib, ishlab 

chiqaruvchi iste’molchi oʻrnatgan sotuvchi bozorida tadbirkor taklif talabdan ustun boʻladi.  

Kichik biznes va xususiy tadbirkorlikda marketingning vazifasi firma yoki korxonaning 

ishlab chiqarish faoliyati doirasida moddiy-texnika ta’minoti, kadrlar, buxgalteriya hisobi va 

moliyaviy funksiyalari bilan birga amalga oshiriladi. 

Tadqiqot mеtodologiyasi 

Ushbu maqolada tadqiqotning tahlil, sintеz, iqtisodiy usul, mantiqiy tahlil, induktiv, 

dеduktiv va abstrakt fikrlash kabi usullardan foydalanilgan. 

Tahlil va natijalar 

Darhaqiqat, kichik biznes va xususiy tadbirkorlikka xos miqdor va sifat koʻrsatkichlari 

marketing faoliyati bilan shugʻullanadigan tadbirkorlar sonining koʻpayib borishini anglatib, 

uning barqaror va xavfsiz rivojlanish holatini ham ifodalaydi. Bu jihatni kichik biznesda 

marketingni rivojlanishi boʻyicha SWOT tahlil jadvalida koʻrish mumkin (1-jadval). 

1-jadval. Kichik biznes va xususiy tadbirkorlikda marketingni rivojlanishi 

boʻyicha SWOT tahlili1 

Kuchli tomonlari (Strength) Imkoniyatlari (Opportunities) 

- tadbirkorlik korxonalarini oʻsish 

sur’atining yuqoriligi 

- pul mablagʻlari resurslarining 

mavjudligi 

- aholi ehtiyojlarini qondirishi 

- yangi biznes sohalarini 

tashkil etish mumkinligi 

- yangi ish oʻrinlarining 

koʻpayishi 

- hamkorlik aloqalarining 

rivojlanishi 

Kuchsiz tomonlari (Weakness) Tahdidlar (Threats) 

- mahsulotlar narxining yuqoriligi 

- aholining toʻlov qobiliyatini 

kamligi 

- boshqa biznesga e’tiborni 

kamayib ketishi 

- monopoliyaning kuchayib ketishi 

- iste’molchilar didini boshqa 

raqobatchilarga oʻzgarishi 

- iqtisodiy qaramlikning kuchayib 

ketishi 

Mazkur jadvalga asosan, kichik biznes va xususiy tadbirkorlikni barqaror rivojlanish 

iqtisodiy xavfsizligini aniqlash iqtisodiy, ijtimoiy va ekologik yondashuvlar asosida olib borish 

zarurligini koʻrsatadi. Ushbu tahlilda korxonaning maqsadi ma’lum bir muddatga sotuv hajmi 

                                                             
1 Muallif ishlanmasi. 

yoki foyda miqdorini ma’lum foizga oshirishni belgilaydi. Bu holatda marketing faoliyati 

kelgusida uzoq muddatda qilishi lozim boʻlgan vazifalarni oʻzida jamlab, bajariladigan strategik 

rejalarda oʻz aksini topadi. Shu bois, marketing istalgan sohadagi ishlab chiqarish yoki xizmat 

koʻrsatish korxonasining bozorda barqaror boʻlib qolishida xizmat qiladi.  

 Kichik biznes va xususiy tadbirkorlik faoliyati marketing tufayli Xorazm viloyati 

misolida rivojlanib, shu asosda viloyatda tashkil qilingan kichik korxona va mikrofirmalar soni 

holati tahlilini quyidagi jadval oʻzida aks ettiradi (2-jadval). 

 

2-jadval. Viloyatda tashkil qilingan kichik korxona va mikrofirmalar soni haqida 

ma’lumot (birlikda, fermer va dehqon xoʻjaliklarisiz) [4] 

Hududlar nomi 2022-yil 1-

yanvar holatiga 

roʻyxatga 

olingan 

2021-yil holatiga 

Jami Tashkil topdi Tugatildi 

Viloyat boʻyicha: 23324 4914 1751 

Urganch shahri 4835 773 440 

Xiva shahri 2055 309 142 

Bogʻot tumani 1375 429 126 

Gurlan tumani 1543 355 119 

Qoʻshkoʻpir tumani 1747 465 115 

Urganch tumani 2702 562 141 

Hazorasp tumani 1312 409 93 

Tuproqqal’a tumani 545 139 23 

Xonqa tumani  1797 334 78 

Xiva tumani 1784 275 170 

Shovot tumani 1214 278 67 

Yangiariq tumani 1277 318 150 

Yangibozor tumani 1138 268 87 

Ushbu jadvalga koʻra, 2021-yilda viloyatda roʻyxatga olingan yangi kichik tadbirkorlik 

yoki biznes subyektlari soni 4914 tani tashkil etib, bu koʻrsatkich Urganch shahrida 773 tani, 

Urganch tumanida 562 tani, Xiva shahrida 309 tani, Xonqa tumanida 334 tani, Qoʻshkoʻpir 

tumanida 465 tani, Hazorasp tumanida 409 tani, Xiva tumanida 275 tani, Shovot tumanida 278 

tani, Yangiariq tumanida 318 tani, Gurlan tumanida 355 tani, Bogʻot tumanida 429 tani, 

Yangibozor tumanida 268 tani va Tuproqqal’a tumanida 139 tani tashkil qilgan.  

Xulosa 

Marketingning ushbu sohadagi roli uning tovarlarni ishlab chiqarish va sotishning 

potensial imkoniyatlarini ochib berishi, maqbul tovar siyosatini ishlab chiqishi, raqobat va 

bozorni zabt etish yoʻnalishlarini belgilashi, talabni ragʻbatlantirish uchun vositalar toʻplamini 

taklif qilishi, tovarlarni taqsimlashning samarali tizimini yaratishi, oʻrganish va prognoz qilish 

imkoni berishi bilan belgilanadi. 

Shuningdek, kichik biznes va xususiy tadbirkorlik shaklidagi xoʻjalik yuritish 

korxonalari kundalik hayotiy amaliyotda marketingning strategik vazifalarini amalga oshirib, 

bu jihat quyidagi vazifalarda oʻz aksini topadi:  

- bozorni egallab turgan muhit toʻgʻrisida eng koʻp va toʻgʻri axborotni oʻz vaqtida olish 

va uni toʻgʻri tahlil qilish;  

- marketingni moʻljallash va ularni amalga oshirishning asosiy yoʻllarini aniqlashtirish; 

- maqsadlarni iste’molchilar talabi bilan oʻzaro birlashtirish;  

- turli assortimentdagi mahsulotlarga talabni qondirishni shakllantirish;  

- jamoaviy ish yuritish va potensial xaridorlar oʻrtasida tashviqot ishlarni olib borish;  

- tizimli sotuv usuli va sotishni qoʻllab-quvvatlovchi jamoaviy tadbirlarni yoʻlga qoʻyish: 

- sotuvchi va vositachilar, oʻz mijozlarini aniqlash va toʻgʻri bozor maydonini izlab topish; 

- yangi firmalar uchun marketing tizimini shakllantirish: 

- mahsulotni moslashtirish uchun boshqaruv tizimini tashkillashtirish. 

